
GARIS PANDUAN HUKUM UJIAN SARINGAN DAN  
PROSEDUR RAWATAN PESAKIT COVID-19 PADA BULAN RAMADAN 

 

1. Panduan ini dikemukakan selaras dengan keperluan semasa berkaitan dengan ketetapan 

hukum terhadap pesakit yang menjalani ujian saringan dan prosedur rawatan pesakit 

COVID-19. Ujian saringan ini merupakan suatu keperluan terhadap individu yang 

dikenalpasti mempunyai gejala COVID-19 serta mereka yang mempunyai kontak rapat 

dengan pesakit positif COVID-19. Pelaksanaannya akan dilakukan oleh pihak Kementerian 

Kesihatan Malaysia dan pihak hospital swasta. Apakah ujian saringan ini akan 

membatalkan puasa pesakit yang dilaksanakan ujian dan rawatan tersebut? 

 

2. Kaedah saringan dalam menentukan individu positif COVID-19 yang dilaksanakan oleh 

Kementerian Kesihatan Malaysia (KKM) berdasarkan Garis Panduan Pengurusan COVID-

19 di Malaysia No.5/20202 ialah melalui Nasopharyngeal swab dan Oropharyngeal swab. 

Melalui kaedah Nasopharyngeal swab, alat swab akan dimasukkan ke dalam rongga 

hidung individu yang menjalani ujian saringan COVID-19 sehingga ke kawasan 

nasopharynx dengan kedalaman lebih kurang 4.8 cm bagi kanak-kanak dan 8-12 cm bagi 

orang dewasa untuk mengambil sampel mukus. Melalui kaedah Oropharyngeal swab 

pula, alat swab dimasukkan ke dalam mulut hingga ke kawasan oropharynx iaitu di 

belakang anak tekak bagi mengambil sampel mukus. 

 

3. Antara hujah-hujah yang menyokong keputusan di atas ialah:  

i. Al-Imam al-Nawawi telah mengemukakan dua pandangan berhubung memasukkan 

sesuatu ke dalam rongga sepertimana yang dinyatakan di dalam kitab al-Majmu‘ 

jilid ke-6 pada halaman 355: 

 يطلب لا( والثاني) صومه يبطل أن وجب جوفه إلى الماء فنزل تمضمض إذا فكذلك

 .لدقيقا وغربلة الطريق كغبار صومه يبطل فلم اختياره بغير جوفه إلى وصل لأنه

 Maksudnya: “Demikian juga apabila berkumur lalu sisa air itu masuk ke bahagian 

rongga maka wajib dibatalkan puasanya. (Kedua) tidak batal kerana ia masuk ke 

dalam rongga bukan atas pilihannya maka puasanya tidak batal seperti debu jalan 

dan sisa tapisan yang sedikit.” 

 

ii. Di dalam kitab al-Mu‘tamad fi al-Fiqh asy-Syafi’i jilid ke-2 pada muka surat 182 turut 

dinyatakan: 

 يف يبالغ لم إن فإنه جوفه، إلى الماء فوصل اسنتشق أو الصائم تمضمض وإن

 يبطل فلم اختيار بغير جوفه إلى وصل لأنه ،يفطر فلا والاستنشاق المضمضة

 المضمضة في المبالغة لأن صومه، بطل بالغ وإن الطريق، كغبار صومه،



: صبرة بن طللقي وسلم عليه الله صلى النبي لقول عنه منهي الصوم أثناء والاسنتنشاق

 لم لومف المبالغة، عن فنهاه ،((صائما تكون أن إلا الوضوء، في فبالغ استنشقت إذا))

 .معنى المبالغة عن للنهي يكن لم الصوم يبطل المبالغة في الماء لوصو يكن

Maknanya: “Jika orang yang berpuasa berkumur atau memasukkan air ke dalam 

hidung hingga ke bahagian rongga, sekiranya ia tidak sengaja menyampaikan air 

tersebut ke dalam rongga maka tidak batal puasanya. Hal ini kerana air tersebut 

masuk ke dalam rongga bukan atas pilihan (kehendaknya) maka ia tidak 

membatalkan puasa. Contohnya seperti debu jalan, jika sengaja ia memasukkan ke 

dalam rongga maka batallah puasanya kerana perbuatan menyampaikan air 

semasa berkumur dan memasukkan air ke dalam hidung semasa berpuasa adalah 

ditegah kerana sabda Rasulullah SAW kepada Laqit bin Sabirah: “Apabila engkau 

memasukkan air ke dalam hidung maka hendaklah engkau menyampaikan air 

tersebut (ke bahagian dalam hidung) semasa berwuduk kecuali jika engkau 

berpuasa.” Maka tegahan yang terdapat dari hadis ini ialah perbuatan 

menyampaikan air ke bahagian dalam hidung. Jika tidaklah kerana perbuatan itu 

nescaya batallah puasa dan tiadalah tegahan seperti itu dari sudut makna.” 

 

iii. Di dalam kitab al-Fiqh al-Manhajiyy jilid pertama pada muka surat 342, 

menerangkan situasi memasukkan sesuatu benda ke dalam rongga melalui ruang 

yang terbuka seperti nas yang berikut: 

 إلى الحلق وراء ما أو. الدماغ هو: والجوف. العين تراه شيء أي:  بالعين والمقصود

  .والأنثى الذكر من والدبر والقبل والأذن الفم هو:  المفتوح منفذلاو. والأمعاء المعدة
Maksudnya: “Benda bermaksud sesuatu yang dapat dilihat manakala rongga 

bermaksud al-dimagh atau ruang selepas halkum hingga usus dan tali perut. 

Ruang yang sedia terbuka bermaksud mulut, telinga, kemaluan dan dubur bagi 

lelaki dan perempuan.” 

 

4. Berdasarkan kepada penelitian dan juga pandangan serta kajian yang telah dilaksanakan 

Bahagian Penyelidikan JAKIM maka, Jabatan Mufti Negeri Perak bersetuju dengan 

Keputusan Mesyuarat Jawatankuasa Muzakarah Khas Majlis Kebangsaan Bagi Hal Ehwal 

Ugama Islam Kali Ke-3 bahawa pengunaan kaedah saringan melalui Nasopharyngeal 

swab dan Oropharyngeal swab terhadap pesakit yang sedang berpuasa adalah tidak 

membatalkan puasa.  

 

Disediakan oleh : 

Jabatan Mufti Negeri Perak 


